
Ag Ionnsachadh airson Seasmhachd: An Treas Ìre 
Faid an Leasain: 1 ua. 30 mion. 
Amas ionnsachaidh eadar-chuspaireil: Gus an tuig sinn prìomh thùsan truailleachd èadhair san sgoil, dè as urrainn dhuinn a dhèanamh gus daoine a dhìon bhuaithe agus mar as urrainn dhuinn ar n-èadhar a chumail glan. Tha mi ag ullachadh beachdan fiosraichte sòisealta, moralta agus beusail mu chùisean saidheans, eaconamach agus àrainneachd (Prionnsabalan agus Cleachdadh Saidheans CfE)
Ceanglaichean ris a' Churraicealam airson Sàr-mhathais:
· Eòlas Sòisealta: Is urrainn dhomh innse mu na buaidhean a dh’fhaodadh a bhith aig gnothaich àrainneachd agus molaidhean fiosraichte a thoirt seachad mu dhòighean anns an urrainnear dèiligeadh ri na buaidhean sin (SOC 3-08a)
· Àireamhachd agus Matamataig: Is urrainn dhomh obrachadh còmhla ri daoine eile, a’ cleachdadh teicneòlas gu h-iomchaidh, airson fiosrachadh a lorg a nochdas ann an diofar dhòighean, mìneachadh na tha e ag innse agus innse a bheil mi den bheachd gu bheil am fiosrachadh làidir, neo-shoilleir no ceàrr (MNU 3-20a). Nuair a bhios mi a’ sgrùdadh fiosrachaidh no a’ cruinneachadh mo chuid fhiosrachaidh fhìn, is urrainn dhomh mo thuigse fhìn a chleachdadh a thaobh mar a dh’fhaodadh claonadh èirigh agus mar a bheir meud sampaill buaidh air mionaideachd, gus dèanamh cinnteach gun leig an dàta co-dhùnaidhean cothromach a dhèanamh. (MTH 3-20b). Is urrainn dhomh dàta a thaisbeanadh gu soilleir le sgèile iomchaidh, le bhith a’ taghadh gu h-iomchaidh à raon farsaing de chlàran, dhiagraman, agus ghrafaichean a’ dèanamh feum èifeachdach de theicneòlas (MTH 2-21a / MTH 3-21a)
· Litearrachd agus Beurla: Is toil leam a bhith a’ cruthachadh mo chuid teacsaichean fhìn agus bidh mi tric a’ taghadh cuspair, adhbhar, cruth agus ghoireasan a fhreagras air feumalachdan an luchd-èisteachd agam (LIT 3-20a). Is urrainn dhomh iompachadh, argamaid, measadh, gnothaichean a rannsachadh no beachd a mhìneachadh le bhith a’ cleachdadh smuaintean soilleir, fiosrachadh a tha brìoghmhor is cuideachail agus/no fianais (LT 2-29a)
	Ùine
	Gnìomh 
	Notaichean agus Goireasan 

	10 mion.
	A’ cleachdadh taisbeanadh-ìomhaigh nan ceistean còmhraidh (ìomhaighean 1 – 5), thoir iomradh air èadhar ghlan do na sgoilearan.
Ceistean airson còmhraidh:
· Carson a tha èadhar glan cudromach? 
· Dè as coireach nach eil ar n-èadhar glan?
Mìnich gum bi sinn, tron leasan seo, a’ coimhead air dè as coireach nach eil an t-èadhar san sgoil glan agus mar as urrainn dhuinn sinn fhèin a dhìon bho thruailleachd èadhair.
Ma bhios e iomchaidh, cuir seachad beagan tìde a’ bruidhinn mu chunnartan slàinte an cois truailleachd èadhair. Dh’fhaodadh sgoilearan tìde a chur seachad a’ rannsachadh nan stuthan truailleachd cumanta (meanbh-chriomagan, naitridean ogsaid, is msaa.).
	Goireas: Taisbeanadh-ìomhaigh nan ceistean còmhraidh

Nòta: Is dòcha gum bi an fhiosrachadh air ìomhaigh 3 duilich do chuid a sgoilearan fhaicinn. Mura bheil thu ag iarraidh iomradh a thoirt air na cunnartan slàinte, chan eil an ìomhaigh seo ann an taisbeanaidh-ìomhaigh Ìre 1 & 2.

	60 mion.
	Sa phàirt seo den leasan, nì sgoilearan sgrùdadh agus cruinneachadh dàta mu thùsan truailleachd am broinn na sgoile agus timcheall oirre.

Iarr air na sgoilearan fiosrachadh a chruinneachadh gus dèanamh a-mach cuin a tha nan co-sgoilearan bu mhotha ann an cunnart bho bhuaidh thruailleachd èadhair. Bu chòir dhaibh co-dhùnadh a dhèanamh air na tha iad ag iarraidh tomhas agus mar a nì iad sin.
	Roghainneil: Thoir sùil air buaidh truailleachd èadhair ann an nàdar le bhith a’ dèanamh gnìomh a’ coimhead air crotail

	60 mion.
	Bu chòir dhaibh beachdachadh air:
· Làraichean eadar-dhealaichte airson rannsachadh
· Cò ris a tha làraichean coltach aig diofar amannan den latha
· Àireamh de thùsan truailleachd
· Dè cho fada is a bhios carbadan nan stad is na h-einnseanan aca a’ ruith anns/faisg air na raointean a thagh iad

Is dòcha gum bi am fiosrachadh a leanas mu thùsan truailleachd feumail dhaibh:

	Nas àirde
	Meadhanach
	Nas ìsle

	Làraidh
	Càr (peatral/dìosal)
	Motor-baidhsagail

	Bus 
	Tagsaidh
	Sgùtair

	Trèana dìosail
	
	Càr haibrid



Bu chòir do sgoilearan roghnachadh air an dòigh as fheàrr an cuid toraidhean a thaisbeanadh gus taic a chur ris a' cho-dhùnadh aca air cuin is càit as motha a bhios sgoilearan ann an cunnart.
	 

	30 mion.
	Bheir an dùbhlan 'suidheachadh eagalach san àm ri teachd' do na sgoilearan.
Ann am buidhnean, iarr air sgoilearan plana Latha an Droch-èadhair ullachadh iad fhèin. Feumaidh iad beachdachadh air na diofar raointean de chunnart, na gnìomhan a ghabhas dèanamh gus an cunnart a lùghdachadh agus cò ghabhadh uallach airson gach phàirt den phlana.
Aon uair is gu bheil sgoilearan air na planaichean Latha an Droch-èadhair aca ullachadh, cuir nan cuimhne gur e cunnart slàinte a tha ann an truailleachd èadhair ann an 2022 agus gum bu chòir dhuinn smaoineachadh air na dòighean as fheàrr truailleachd èadhair a sheachnadh is a lùghdachadh. Iarr air sgoilearan sùil eile a thoirt air na planaichean aca agus taghadh a dhèanamh air na gnìomhan a bhiodh nam buannachd do mhuinntir coimhearsnachd na sgoile an-diugh fhèin. Innis don fheadhinn eile sa bhuidhinn mu na gnìomhan sin.
	Goireasan: Suidheachadh eagalach san àm ri teachd agus plana Latha an Droch-èadhair

Roghainneil: Iarr air a h-uile duine sa bhuidhinn gealladh a thoirt seachad le bhith a’ cleachdadh nan cairtean geallaidh againn

	Leanntainneach
	 Innis gum bi sgoiltean air feadh na RA a’ gabhail pàirt ann an Latha a' Ghlan-èadhair air an 16 Ògmhios. Bidh sgoilearan, luchd-teagaisg, pàrantan, is a’ choimhearsnachd ionadail ag obair gus truailleachd èadhair a lùghdachadh agus a sheachnadh.
Iarr air sgoilearan smaoineachadh air dòighean cruthachail is inntinneach gus toirt air gach neach den choimhearsnachd sgoile gealladh a dhèanamh airson Latha a' Ghlan-èadhair. Tagh prìomh amas airson an latha, m.e. nach bi carbadan nan stad len einnseanan a’ ruith aig geata na sgoile no 75% de sgoilearan a’ coiseachd don sgoil. An uair sin dealbhaich iomairt a chuidicheas an sgoil agaibh air fad an amas sin a ruighinn; faodaidh sibh na goireasan air làrach-lìn Latha a' Ghlan-èadhair a chleachdadh mar chuideachadh. Faodadh sibh cuideachd na 'bileagan sgaoil na beachdan agam' a chleachdadh agus iad sin a chur chun a' BhPA/chomhairliche agaibh gus beachdan nan sgoilear a nochdadh
	Roghainneil: Cleachd na goireasan air an làrach-lìn againn gu lèir gus dèanamh deiseil airson 16 Ògmhios. 

Bileag Sgaoil na beachdan agam 

